
Hai kawan-kawan! Saya Aisya. Kisah Duyung 

Comel dan Taman Bunga ini dicipta berdasarkan 

karakter dalam imaginasi saya ketika bermain 

pelbagai permainan termasuklah anak patung dan 

figura. Kisah ini dibawakan khas untuk semua 

penggemar cerita dongeng kanak-kanak.

Buat pengetahuan kawan-kawan, semua kisah 

dalam siri Imaginasi Aisya ini adalah karya asal 

saya dan diolah oleh penulis iaitu ibu saudara saya. 

Rekaan, kartun dan susun atur ilustrasi buku ini juga 

dilukis/dihasilkan oleh beliau berdasarkan cadangan 

dan imaginasi saya tau! 

Kini, kawan-kawan yang sudah 

pandai membaca boleh 

mengikuti kisah-kisah menarik 

yang telah ibu saudara saya 

bukukan. Beliau adalah tenaga 

pengajar kursus penulisan 

kreatif. Jadi, kisah yang 

dibukukan ini juga

sesuai untuk

kawan-kawan

jadikan skrip hafalan

untuk sebarang

Pertandingan

bercerita dan lakonan

pentas.

DUYUNG COMEL

Aqeela Aisya

sebagai

sebagai

DHIA

Nur Izzdhia Iman



DUYUNG COMEL
Taman Bunga

Pada suatu hari, Duyung Comel 

bermain di permukaan air. Ada 

rama-rama sedang terbang. Dia 

ingin bermain dengan rama-rama 

itu.



“Hai, rama-rama. Saya Duyung

Comel. Siapa nama awak?”

“Nama saya Dhia”.

“Sungguh cantik nama itu. Jom,

kita main sama-sama!”

“Baiklah. Cuba awak tangkap

saya,” cadang Dhia, si rama-

rama.



Lalu, Duyung Comel cuba untuk

menangkap Dhia. Dia melompat

ke udara. Dia ingin menyentuh

Dhia, namun tidak berjaya.

Duyung Comel jatuh ke dalam air

semula.

“Hahaha... tak dapat!” ujar Dhia

tertawa.



Duyung Comel turut ketawa.

Ternyata Dhia ialah seekor rama-

rama cantik yang sangat lincah.

Dia boleh terbang ke sana ke

mari dengan pantas.


